
						Vikikaynak, özgür kütüphane

					

					


					
					
					Bu sayfa istinsah edilmiş
ögersin itüm kafir başumdagı keçe börkümce gelmez baña gönderüñi ne ögersin melun kafir degenegümce gelmez baña oklaruñı ne ögersin itüm kafir ala kollu sapanumca gelmez baña dedi heman kafirler bunı eşitdiler at depdiler ok sepdiler erenler evreni karacık çoban sapanınuñ ayasına taş kodı atdı kafirüñ dördin beşin yıkdı kafirlerüñ içine korhu düşdi kafirüñ üç yüzini sapan taşıyıla yere bırakdı iki kardaşı anda şehid oldı karacık çopanuñ taşı dükendi koyun demez keçi demez sapanınuñ ayasına koyar atar kafirlerüñ dördin beşin bir yerden yıkar oldı kafirüñ gözi korkdı düny3a kafirüñ başına dar oldı eyitdiler 

yarımasun yarçımasun bu çoban cümlemüzi kırar olamı deyüp kaçdılar karacık çoban şehid olan kardaşlarını hakına kodı kafir leşinden bir böyük depe yıgdı kendi dahı bir iki yerde yara yemişdi od yakdı keçe bırakdı korumsı etdi yarasına basdı yoluñ kıyısın alup oturdı ağladı sıkladı eydür 

kazan beg ölümisin dirimisin bu işlerden haberin yokmı dedi bu tarafda kazan beg fece yaturken maygulu vakıa gördi vakıasında oyandı eydür 

begler kara kura düş gördüm yumrıgumda dalbıyan şahin kuşum öldi gökyüzinden ag bân evüm üstine yıldırım şakır gördüm kara pusarık ordum üstine dökülür

